
A.L. 49 tal-2026

ATT DWAR IL-PROFESSJONIJIET TAS-SAĦĦA
(KAP. 464)

Regolamenti tal-2026 li jemendaw ir-Regolamenti 
dwar Proċeduri Dixxiplinarji

BIS-SAĦĦA tas-setgħat mogħtija bl-artikolu 51 tal-Att dwar il-
Professjonijiet tas-Saħħa, il-Ministru responsabbli għas-saħħa, wara
konsultazzjoni ma’, u wara li talab il-parir tal-Kunsilli rilevanti,
gћamel dawn ir-regolamenti li ġejjin:-

Titolu.

L.S. 464.20.

1. It-titolu ta’ dawn ir-regolamenti hu r-Regolamenti tal-2026
li jemendaw ir-Regolamenti dwar Proċeduri Dixxiplinarji u dawn ir-
regolamenti għandhom jinqraw u jinftiehmu ħaġa waħda mar-
Regolamenti dwar Proċeduri Dixxiplinarji, hawn aktar ’il quddiem
imsejħa r-"regolamenti prinċipali".

Jemenda r-
regolament 3 
tar-regolamenti 
prinċipali.

2. Il-paragrafu (b) tas-subregolament (1) tar-regolament 3 tar-
regolamenti prinċipali għandu jiġi sostitwit bil-paragrafu ġdid li ġej:

"(b) żewġ (2) membri tal-kumitat maħtura mir-reġistru
permanenti xieraq skont ir-regolament 4 u li ġew elenkati, għal
perjodu mill-anqas ta’ ħames (5) snin qabel tali ħatra, f’reġistru
permanenti li jikkorrispondi għall-professjoni tal-persuna
akkużata u meta dan mhux possibli, minn reġistru permanenti
ieħor miżmum mill-istess kunsill rilevanti tal-persuna
akkużata.".

Jemenda r-
regolament 4 
tar-regolamenti 
prinċipali.

3. Ir-regolament 4 tar-regolamenti prinċipali għandu jiġi
emendat kif ġej:

(a) is-subregolament (1) tiegħu għandu jiġi sostitwit bis-
subregolament ġdid li ġej:

"(1) Meta wara investigazzjoni, il-Kunsill rilevanti
jiddeċiedi li joħroġ imputazzjoni kontra professjonist fil-
kura medika skont ir-regolament 10(8), huwa għandu
jinforma lill-Ministru dwar dan il-fatt u l-Ministru għandu
jaħtar żewġ (2) membri fuq il-Kumitat Dixxiplinarju mill-
istess professjoni tal-persuna akkużata jew, meta dan ma
jkunx possibbli, skont is-subregolament (4):

Iżda jekk il-professjonist fil-kura medika li
qiegħed jiġi akkużat ikun qiegħed isegwi programm ta’

taħriġ għall-ispeċjalisti jew ikun elenkat f’reġistru tal-
ispeċjalisti miżmum mill-Kunsill rilevanti skont l-Att,
wieħed (1) minn dawk il-membri għandu jinħatar mill-
istess reġistru tal-ispeċjalisti, jew meta dan ma jkunx għadu
aktar possibbli, minn reġistru ta’ speċjalisti ieħor skont is-
subregolament (4).";

(b) minnufih wara s-subregolament (3) tiegħu għandu
jiġi miżjud is-subregolament ġdid li ġej:

"(4) Meta ma jkunx għadu iktar possibbli li
jintgħażel membru tal-kumitat mir-reġistru xieraq, il-
Ministru għandu:

(a) fil-ħatra ta’ speċjalista, ikompli tali għażla
f’ordni alfabetika mir-reġistru tal-ispeċjalisti tal-
ispeċjalizzazzjoni li jmiss, kif elenkat fil-Ħames
Skeda li tinsab mal-Att;

(b) fil-każ ta’ imputazzjoni kontra
professjonist li jappartjeni għal professjoni elenkata
fit-Tielet Skeda tal-Att, ikompli tali għażla f’ordni
alfabetika mir-reġistru tal-professjoni li jmiss, kif
elenkat fit-Tielet Skeda li tinsab mal-Att;

(ċ) meta l-paragrafi (a) u (b) ma japplikawx,
ikompli tali għażla f’ordni alfabetika minn reġistru
permanenti alternattiv ta’ professjoni oħra regolata
mill-istess Kunsill tal-persuna akkużata.".

Jemenda r-
regolament 9 
tar-regolamenti 
prinċipali.

4. Fis-subregolament (2) tar-regolament 9 tar-regolamenti
prinċipali l-kliem "unikament f’każijiet li jikkonċernaw allegata mġiba
professjonali ħażina jew allegat ksur tal-istandards etiċi." għandhom
jiġu mħassra.

Jemenda r-
regolament 14 
tar-regolamenti 
prinċipali.

5. Fir-regolament 14 tar-regolamenti prinċipali l-kliem
"għandhom isiru fil-pubbliku." għandhom jiġu sostitwiti bil-kliem
"għandhom isiru fil-pubbliku:" u minnufih wara għandu jiġi miżjud
dan il-proviso ġdid li ġej:

"Iżda l-proċeduri jistgħu jinżammu fil-magħluq f’
ċirkostanzi eċċezzjonali kif determinat mill-Kumitat
Dixxiplinarju meta:

(a) wara l-ħruġ tal-imputazzjoni kontra
professjonist fil-kura medika, l-ilmentatur u l-parti leża
jissottomettu, fi żmien ġimagħtejn (2) minn meta jirċievu
dak l-avviż skont ir-regolament 11(2), talba bil-miktub lill-

Kumitat Dixxiplinarju sabiex il-proċeduri jinżammu fil-
magħluq u jipprovdu r-raġunijiet eċċezzjonali sabiex
jissostanzjaw tali talba; jew

(b) fit-tweġiba bil-miktub, il-professjonist fil-kura
medika li qiegħed jiġi akkużat jinkludi talba preliminari
sabiex il-proċeduri jinżammu bil-magħluq u jipprovdi r-
raġunijiet eċċezzjonali biex jissostanzja tali talba. Malli
jirċievi tali talba, is-segretarju tal-Kumitat Dixxiplinarju
għandu jinforma lill-ilmentatur u lill-parti leża b’tali talba u
għandu jipprovdi perjodu ta’ mhux aktar minn ġimagħtejn
(2) li matulu l-istess ilmentatur u l-parti leża jistgħu
jindikaw jekk jaċċettawx jew jirrifjutawx tali talba u
jipprovdu r-raġunijiet għaliha:

Iżda wkoll meta ssir talba skont il-paragrafi (a) jew
(b) tal-ewwel proviso, il-Kumitat Dixxiplinarju għandu
jiddetermina din il-kwistjoni matul l-ewwel seduta minnufih
qabel il-qari tal-imputazzjoni skont ir-regolament 16(2).".

Jemenda r-
regolament 19 
tar-regolamenti 
prinċipali.

6. Fis-subregolament (1) tar-regolament 19 tar-regolamenti
prinċipali l-kliem "skont l-artikolu 32 tal-Att: "għandhom jiġu
sostitwiti bil-kliem "skont l-Att u dawn ir-regolamenti:".

Jemenda r-
regolament 22 
tar-regolamenti 
prinċipali.

7. Fil-proviso għas-subregolament (1) tar-regolament 22 tar-
regolamenti prinċipali l-kliem "Iżda kwalunkwe data personali"
għandhom jiġu sostitwiti bil-kliem "Iżda wkoll kwalunkwe data
personali" u minnufih qabel għandu jiġi miżjud il-proviso ġdid li ġej:

Iżda jekk skont ir-regolament 14, il-Kumitat
Dixxiplinarju jiddetermina li l-proċeduri għandhom jinżammu
fil-magħluq, id-deċiżjonijiet tal-Kumitat Dixxiplinarju
għandhom jingħataw ukoll fil-magħluq.".

